
Stefna Snæfellsbæjar í íþrótta- og 

tómstundamálum 

Markmið sveitarfélagsins með íþrótta og tómstundastarfi er  

• Að sem flestir taki þátt í íþrótta – og tómstundastarfi. 

• Að jafna rétt kynjanna, vinna gegn fordómum og efla forvarnir.  

• Að skapa sveitarfélaginu jákvæða ímynd og gera það enn   

eftirsóknarverðara til búsetu.  

 

Með eftirfarandi stefnumörkun Íþrótta- og æskulýðsnefndar Snæfellsbæjar er 

hugmyndin að marka ramma utan um þau hlutverk sem sveitarfélaginu er ætlað 

að sinna í íþrótta- og tómstundamálum í samfélaginu. Tilgangurinn er að allir viti 

hver séu markmið sveitarfélagsins í þessum málaflokkum og hvert skuli stefnt.  

 

Það er mikilvægt í hverju samfélagi að það sé fjölbreytt starf í íþrótta- og 

tómstundamálum og hlutverk þessarar íþróttastefnu er að styðja við almenna 

heilsueflingu og efla það íþróttastarf sem fer fram í Snæfellsbæ. Snæfellsbær 

hefur lagt áherslu á uppbyggingu íþróttastarfs- og íþróttamannvirkja auk 

stuðnings við félög í íþrótta- og tómstundastarfi. Þessi stefna á að höfða til allra 

íbúa óháð aldri, stétt, stöðu, uppruna, kyni eða kynhneigð. 

 

Í framhaldi af íþróttastefnu Snæfellsbæjar eru íþróttafélög í bæjarfélaginu sem 

ekki hafa fastmótaða stefnu hvött til þess að byrja á eða halda áfram þeirri 

vinnu og jafnframt vinna að sömu markmiðum og fram kemur í þessari stefnu. 

 

Stefna Snæfellsbæjar í íþrótta- og tómstundamálum 2020-2022 var samþykkt í 

bæjarstjórn 10. desember 2020. 
 

Þá leggur nefndin til að stefna þessi sé skoðuð á tveggja ára fresti til að hún verði í takt við aðstæður í 

samfélaginu. 

Íþrótta- og æskulýðsnefnd Snæfellsbæjar 



 

  

 

 

Íþróttastarf barna og unglinga 

 

Markmið: 
Það er markmið Snæfellsbæjar að allt íþróttastarf stuðli að góðri líðan og heilsu 

barna og unglinga. Að börn og unglingar kynnist mörgum íþróttagreinum og fái 

þannig tækifæri til að velja þá grein sem þeim hentar. Kröfur um menntun og 

hæfni þjálfara og leiðbeinenda séu skilgreindar. Skólinn og íþróttirnar myndi 

heildstæðan vinnudag og stúlkur og drengir fái jöfn tækifæri. Það þarf að 

tryggja að öll börn  hafi jafnan aðgang að íþrótta- og tómstundastarfi óháð kyni, 

uppruna eða aldri. 

 

 

Leiðir:  
• Að bæta og halda við íþróttaaðstöðu fyrir fjölbreytta íþróttastarfsemi svo 

allir finni eitthvað við sitt hæfi. 

 

• Efla samstarf grunnskóla og íþróttafélaga.  

 

• Að efla samstarf milli íþróttadeilda svo að börnum gefist kostur á að stunda 

fleiri en eina  íþróttagrein.  

 

• Að taka þátt í kostnaði vegna þjálfunar barna og unglinga og auðvelda þar 

með félögum/deildum að ráða menntaða og hæfa þjálfara.  

 

• Gert verði átak í því að ná til barna og foreldra af erlendum uppruna með 

fræðslu og upplýsingagjöf. 

 

• Að þjálfarar skrifi undir starfs- og siðareglur íþróttafélaga. 



 

  

 

 

Almenningsíþróttir 
 

 

Markmið: 
Að öllum íbúum gefist kostur á að stunda alhliða líkamsrækt og tileinka sér 

heilbrigða lífshætti. Íþróttir og útivist sé kynnt sem mikilvæg forvörn gegn 

fíkniefnum og sjúkdómum. Bæta aðstöðu fyrir hvers konar almennings 

íþróttaiðkun, auka fjölbreytni og tryggja eldri borgurum greiðan aðgang að 

íþróttamannvirkjum.  

 

Leiðir:  
• Halda áfram uppbyggingu göngu-, hjóla-, og reiðstíga í Snæfellsbæ. 

 
• Að gefa út kort af sveitarfélaginu og merkja inn á það útivistarsvæði, leiðir  

og vegalengdir svo aðstaðan sé aðgengileg bæði íbúum og ferðamönnum.  
 

• Að efla ýmsar uppákomur og viðburði sem setja svip á bæjarlífið og hvetja  
til hreyfingar. 

 
• Kynna sundlaugar og hvetja fólk almennt til sundiðkunar. 

 
• Að kynna fyrir íbúum möguleika til útivistar og hollrar útiveru. 

 
• Upplýsingar um þá möguleika sem eru til staðar fyrir íþrótta- og 

tómstundastarf í bæjarfélaginu verði aðgengilegir á heimasíðu 
sveitarfélagsins og uppfærðar reglulega. 

 
• Að styðja við hópa sem skipuleggja göngu- hjóla- og hlaupaferðir í 

Snæfellsbæ. 
 

• Skoða möguleikann á því að Snæfellsbær verði hluti af verkefni landlæknis 
um heilsueflandi samfélag. 



 

  

 

 

Afreksíþróttir 
 

Markmið: 
Að Snæfellsbær styðji við hæfileikaríkt íþróttafólk þar sem áhersla er lögð á að 

sem flestir haldi áfram íþróttaiðkun eftir að unglingsárum lýkur. Með því móti 

er hægt að skapa jákvæðar fyrirmyndir fyrir börn og unglinga í sveitarfélaginu. 

Að sem flestir íþróttamenn geti stundað íþrótt sína á afreksstigi í 

sveitarfélaginu og auðvelda íþróttamönnum í Snæfellsbæ að ná afreksárangri. 

 

 

Leiðir:  
• Að byggja upp og bæta íþróttaaðstöðu, þannig að aðstaðan verði eins og 

best verður á kosið. 

 

• Að styrkja innra starf íþróttafélaga, m.a. með markmiðssetningu, þannig 

að þau geti unnið saman og með bæjaryfirvöldum að framgangi 

afreksíþrótta.  

 

• Að styðja þá aðila sem stunda íþróttir á afreksstigi og auðvelda þeim að ná 

góðum árangri.  

 

• Að koma á fót afrekssjóð þannig að hægt sé að styrkja þá sem ná 

afburðaárangri. 

 

 

 

 

 

 



 

  

 

 

Tómstundastarf 
 

Markmið: 

Að allir geti stundað uppbyggilegt tómstundastarf við sitt hæfi, auðvelda og 

auka þátttöku eldri borgara og fólks með fötlun ásamt því að skapa jákvæðar 

fyrirmyndir fyrir börn og unglinga.  

 

 

Leiðir:  
• Að styrkja innra starf þeirra félaga sem starfa að tómstundamálum. 

 

• Að byggja upp þá aðstöðu sem nauðsynleg er til þess að tómstundastarf fái 

þrifist og hlúa að aðstöðu sem fyrir er. 

 

• Að kynna markvisst starf þeirra félaga sem starfa að tómstundamálum. 

 

• Að styrkja ýmsar uppákomur og viðburði tengda tómstundamálum. 

 

• Að auðvelda nýrri tómstundastarfsemi að komast á legg.  

 

 


